
GOUVENE CUOMO NONMEN RICHARD A. BALL KOM KOMISE AGRIKILTI AK MACHE

Gouvene Andrew M. Cuomo jodi a te anonse nominasyon Richard A. Ball kom Komisé Depatman Agrikilti
ak Mache Eta New York.

“Richard Ball se yon agrikilte ak defanse bon politik agrikol depi lontan ki pral pote lide tou nef ak
lidechip solid nan Depatman Agrikilti ak Mache a,” te deklare Gouvene Cuomo. “Agrikilti se yon sekte
vital nan ekonomi eta a, kap bay plizye milye dyob, manje pou moun nan monn lan, ak yon mwayen pou
plizyé jenerasyon Nouyoke viv. Richard se senbol fyete tradisyon agrikilte isit nan Eta New York epi pral
reprezante yon bon bagay anplis nan Administrasyon an.”

Mesye Ball, ki se yon Nouyoke natif natal fe vi li nan agrikilti. Enspirasyon li pou | vin yon agrikilte soti
nan granparan li yo ki te pwodikté pwodi letye tout vi yo. Mesye Ball te gen 18 lane lé li te komanse
karyé li nan agrikilti kom yon travaye agrikol nan yon fém legim nan Rhode Island. Annapre li te vin
direkté operasyon menm fém sa. Apre 20 lane nan Rhode Island, Mesye Ball te tounen nan Empire State
la ak yon opotinite pou | vin yon pwopriyeté fém. Depi 20 lane, li se pwopriyeté ak espwatan Scholarie
Valley Farms nan Scholarie, NY, ki kouvri 200 ak té eki pwodi yon gwo varyete legim, ti fwi ak pwodi nan
sé. Fem lan sévi alafwa pou kliyan detay ak angwo atrave yon mache agrikol sou plas yo rele “The Carrot
Barn” ak espedisyon bay negosyan ak restoran nan zon lan ak nan Vil New York tou.

Mesye Ball te travay nan oganizasyon agrikol ak kominoté onivo lokal, eta ak nasyonal kom:

e Visprezidan — New York State Vegetable Growers Association

e Konsey Direksyon, Manm Komite Egzekitif, Manm Komite Odit, Prezidan Komite Travay — New
York Farm Bureau

e Manm Komite Travay (ansyen Prezidan) — American Farm Bureau

e Reprezantan pou Konte Schoharie — Konsey Devlopman Ekonomik Rejyonal Mohawk Valley

e Konsey Direksyon (ansyen Prezidan) — Shoharie County Farm Bureau

e Prezidan — Schoharie Valley Association

e Prezidan — Schoharie Recovery, Inc., yon oganizasyon ki pap fe pwofi ki kreye pou ede nan

travay rekonstriksyon apre Siklon Irene ak Tanpét Twopikal Lee
e Ansyen Prezidan — Chanm Komés Konte Schoharie.

Mesye Ball, madanm li Shirley ak twa timoun li yo ap travay aktivman nan aktivite agrikol ansanm ak
deplizanpli fiti agrikilté pami pitit pitit yo.

Dean Norton, Prezidan New York Farm Bureau, te di konsa, “Pou New York Farm Bureaua, se pi bon
chwa Gouvene a fe ak nominasyon Richard Ball pou li pwochen Komise pou Depatman Agrikilti ak
Mache a. Antanke agrikilte, Richard konprann nesesite ak difikilte nou tout genyen nan féem nou yo.
Konesans sa ak respe li genyen pami koleg li yo pral nan avantaj kominote agrikol eta a. Nou espere
kontinye ak patenarya solid Farm Bureau a genyen ak Richard ak Gouvéné Cuomo pou sipote chak grenn
fémye nan New York.”

Kathryn Boor, Ronald P. Lynch Dwayen Cornell University’s College of Agriculture & Life Sciences, te di
konsa, “Onon pwofese ak staff nan CALS, m ap voye felisitasyon bay Richard Ball pou nominasyon sa.
Nou espere travay nan tet kole ak Mesye Ball sou pwoblem enpotan agrikilte ak pwodikté New York yo.
Se yon bél moman pou agrikilti, epi mwen kwe esperyans ak espétiz li pral ede Eta New York kontinye
menen sekte a.”

Mark Henry, Prezidan New York State Vegetable Growers Association, te di konsa, “New York State
Vegetable Growers Association fye epi kontan anpil pou | tande nominasyon kamarad pwodikte legim i,
Rich Ball, kom Komisé Agrikilti ak Mache. Rich se tou dabo yon agrikilte. Li temwen inondasyon sou te li,
li travay nan bliza epi li we premye boujon vét ki pouse soti nan té chak prentan malgre tout difikilte. Ak
nominasyon Rich Ball kom komisé Agrikilti ak Mache, New York State Vegetable Growers Association
santi lane 2014 la ap kdbmanse sou yon not pozitif.”

Jim Allen, Prezidan New York Apple Association, te di konsa, “Mwen konnen Richard Ball depli plizye
lane epi mwen travay ak li nan kad plizye akvitite, tankou pwogram Pride of NY la. Li konnen byen tout
aspe nan agrikilti. Fég li an nan Schoharie se yon destinasyon pou plizyé milye moun chak ane epi mwen
panse li se yon kokenn bon chwa kom pwochen Komisé Agrikilti ak Mache.”

Direkte Egzekitif GrowNYC, Marcel Van Ooyen, te di konsa,”Onon GrowNYC, mwen ta renmen felisite
Richard Ball pou nominasyon byen merite sa kom Komise Agrikilti ak Mache. Richard Ball konprann
enpotans ki genyen nan table relasyon ant agrikilti rejyon no ak konsomaté nan rejyon sid, epi nou
espere travay ak li pou ogmante opotinite pou pwodikte agrikol New York atrave Vil New York pou ane
kap vini yo.”

Jim Trezise, Prezidan New York Wine and Grape Foundation, te di konsa, “Nominasyon Richard Ball
Gouvene Cuomo fé kom Komisé Agrikilti ak Mache a se yon chwa solid epi yon bon nouvél pou sekté
dinamik diven ak rezen eta a. Mesye Ball konprann politik agrikol kap pote kwasans kreye yon sekte
agrikol dynamik. Nou we sa deja ak kwasans sekte bwason ki fet ak pwodi agrikol epi nan yon paket

sekte atrave eta a. Mwen espere travay ak Komise Ball sou inisyativ Taste NY ak |0t inisyativ eta a chwazi
pou fé pwomosyon pwodi New York.”

